
ᓴᓂᑭᓗᐊᖅ, Sanikiluaq, “ᐊᖏᕐᕋᖓ ᓵᓐᑎ ᑭᓗᒥᐊᖅ” 
 

ᐱᒋᐊᕐᖓᕐᓂᖓ  
 

ᓴᓂᑭᓗᐊᖅ ᕿᑭᖅᑖᓗᑉ ᐊᕕᒃᑐᖅᓯᒪᓂᖓᓂ ᑕᐅᕙᓃᒻᒪᑦ ᐅᐊᓐᓇᖓᑕ ᓄᕗᐋᓂ ᕿᑭᖅᑕᐃᑦ ᓄᓇᕕᒻᒥ, ᐃᒫᑎᒋᐸᓘᖅᑐᖅ 150 ᑭᓛᒥᑐᑦ ᑕᐅᕙᖓᑦ 
ᐱᖓᓐᓇᖅ ᓯᒡᔭᖓᓂ ᓄᓇᕕᐅᑉ, ᑯᐱᐊᒃ. ᑖᓐᓇᓗ ᓂᒋᖅᐸᓯᓐᓂᖅᐹᖑᓪᓗᓂ ᕼᒪᓚᑦ ᓄᓇᕗᒻᒥ. 2016−ᒥ ᐃᓄᒋᐊᓐᓂᖓ ᓴᓂᑭᓗᐊᑉ ᐃᒫᑎᒋᐅᓚᐅᕐᒪᑦ 
882 ᓄᓇᓕᓐᓂᒥᐅᑕᐃᑦ. ᐃᓚᓕᐅᑎᓯᒪᓗᓂ ᑮᓐᓇᐅᔾᔭᒃᓴᓂᕐᒥ−ᑐᙵᕕᖃᕐᓗᓂ ᖃᓄᐃᓘᖃᑦᑕᕐᓂᐅᔪᑦ, ᐊᖑᓇᓱᐊᕐᓂᖅ ᐊᒻᒪᓗ ᐃᖃᓗᒐᓱᐊᕐᓂᖅ 
ᐱᔭᐅᔭᕆᐋᖃᓪᓚᕆᒻᒪᑕ ᒪᑭᒪᓇᓱᐊᕈᑕᐅᓗᑎᒃ ᖃᓄᐃᓘᖃᑦᑕᕐᓂᕐᒥ ᒪᑎᒪᑎᑦᑎᒍᑕᐅᓪᓗᓂ ᐱᖅᑯᓯᒃᑯᑦ ᐃᓅᓯᖃᕐᓂᕐᒥᒃ ᓄᓇᓕᓐᓂᒃ1. ᓄᓇᓕᐅᑉ 
ᐊᖑᓇᓱᐊᕐᕕᒋᕙᒃᑕᖏᑦ ᐊᒻᒪᓗ ᐃᖃᓗᒐᓱᐊᕐᕕᒋᕙᒃᑕᖏᑦ ᓇᔪᒐᐃᑦ ᐊᖏᓂᖃᕐᒪᑕ ᒥᒃᓵᓂᑦᑐᓂ 400 ᑭᓛᒥᑐᑦ (km) ᐅᐊᓐᓇᖓᓂ ᑕᐅᕗᖓ ᓂᒋᐋᓄᑦ, 
ᐊᒻᒪᓗ 550 ᑭᓛᒥᑐᑦ (km) ᑲᓇᓐᓇᕐᒧᑦ. ᐱᒻᒪᕆᐋᓗᐃᑦ ᓂᕐᔪᑎᑦ ᒪᑯᐊᖑᒻᒪᑕ ᓇᑦᑏᑦ, ᐅᒡᔪᐃᑦ, ᖃᑯᖅᑕᑦ ᕿᓚᓗᒐᑦ, ᓇᓄᐃᑦ, ᐅᕕᓗᑦ, ᐃᖃᓗᑦ, ᑐᒃᑐᑦ, 
ᐊᒻᒪᓗ ᒥᑏᑦ2. ᓄᓇᓕᒃ ᐊᑯᓂ ᑕᑎᖃᓚᐅᕐᒪᑦ ᒥᑎᕐᓂᒃ ᓂᕿᒋᔭᐅᓗᑎᒃ ᐊᒻᒪᓗ ᓱᓗᖏᓐᓄᑦ2. ᐱᓕᕆᐊᖑᕙᓪᓕᐊᓂᖓ ᐱᓕᕆᐊᖑᕙᓪᓕᐊᓕᖅᑐᖅ 
ᐋᖅᑭᒃᓯᔾᔪᑕᐅᓇᓱᐊᕐᓗᓂ ᑭᙶᓗᒃ ᓄᓇᓕᖃᕝᕕᒃ ᒥᕐᖑᐃᖅᓯᕐᕕᖓᓂ ᐊᓯᕈᒃᑕᐅᖁᓇᒋᑦ ᑕᒪᓂ ᐱᕈᒃᑐᑦ ᑕᒫᓃᓱᑦ ᐆᒪᔪᑦ, ᐃᓄᓯᕆᔭᐅᕙᓚᐅᖅᑐᓂ 
ᑕᒫᓂᑦᑐᑦ ᑐᓂᐅᓚᐅᖅᑐᓂᑦ ᐊᒻᒪᓗ ᓯᕗᓪᓕᐅᓚᐅᖅᑐᓂᑦ ᐃᓕᖅᑯᓯᖃᕐᓂᕐᒥ, ᐊᒻᒪᓗ ᐱᕕᖃᒃᑎᑕᐅᖁᓪᓗᒋᑦ ᓇᓪᓕᕉᑎᓂᕐᒥ ᐊᖑᓇᓱᐊᕐᓂᖅ3. 
 

ᓄᓇᓕᐅᑉ ᐃᓕᖅᑯᓯᕆᓚᐅᖅᑕᖓᑎᑑᓕᖅᑎᑕᐅᓂᖓ ᓯᕗᓪᓕᐅᑎᖁᔭᐅᔪᑦ 
 

1. ᓴᓇᔭᐅᔪᖃᕐᓗᓂ ᓄᑑᒥᒃ ᐊᕙᓗᓯᒪᔾᔪᑎᒥᒃ ᐊᒃᑕᕐᕕᒻᒧᑦ ᒥᑭᓂᖅᓴᐃᓕᖁᓪᓗᒍ ᓱᕈᕐᓇᖅᑐᖃᕐᓂᖅ ᐊᕙᑎᖏᓐᓂ ᐃᒪᕕᒻᒥᐅᑕᐃᑦ ᐊᒻᒪᓗ ᓇᔪᖅᓯᓲᓄᑦ 
ᓇᔪᒐᐃᑦ; 2. ᖃᐅᔨᓇᓱᐊᖅᓯᓂᖅ ᓱᖕᒪᑦ ᕿᖅᑯᐊᑦ ᐊᒻᒪᓗ ᐅᒐᐃᑦ ᐊᓯᐅᓕᕐᒪᖔᑕ ᑕᒫᓂᓱᑦ ᓯᒡᔭᖅᐸᓯᓐᓂ; ᐊᒻᒪᓗ 3. ᖃᐅᔨᓇᓱᐊᕐᓂᖅ ᐃᒪᕐᒥᐅᑕᐃᑦ 
ᕿᒥᕐᓗᖃᖏᑦᑐᑦ ᖃᓄᐃᖏᓐᓂᖏᑦ ᐊᑐᖅᑕᐅᓪᓚᕆᖁᓪᓗᒋᑦ ᐊᑯᓂ−ᑕᐅᕗᖓᑐᖃᒃ ᐆᒪᓇᓱᐊᕈᑕᐅᓗᑎᒃ ᐊᖑᓇᓱᐊᖅᑕᐅᖁᓪᓗᒋᑦ. 
 

ᓄᓇᓕᓄᑦ ᓄᓇᙳᐊᖅ ᐊᒻᒪᓗ ᑲᑎᒪᓯᓐᓈᕐᓂᕐᒧᑦ ᐅᖃᐅᑕᐅᓗᐊᙳᐊᖅᑐᑦ  
 

ᓯᒡᔭᐃᑦ ᐅᐸᒃᑕᐅᑦᑕᐃᓕᑎᑕᐅᔪᑦ ᓄᓇᕗᑦ (CRN) ᖃᐅᔨᓇᓱᐊᕐᓂᕐᒥ ᐱᓕᕆᖃᑎᒋᑦ ᓂᐅᕐᕈᓚᐅᕐᒪᑕ ᓄᓇᓕᒻᒧᑦ ᒫᔾᔨ 2018−ᒥ. ᐅᖃᒃᓯᒪᓂᖏᓐᓄᑦ 
ᓄᓇᓕᓐᓂᒥᐅᑕᐃᑦ, ᕿᖅᑯᐊᑦ ᐊᒻᒪᓗ ᐆᒐᐃᑦ ᐊᒥᓲᓗᐊᕈᓐᓃᕐᒪᑕ ᓯᒡᔭᖅᐸᓯᓐᓂ. ᐃᒪᕕᒻᒥ ᐅᓲᔭᕐᔫᔭᖅᑐᑦ ᖃᑯᖅᓯᓕᕐᒥᒻᒪᑕ, ᐊᒻᒪᓗ ᐃᒪᕕᒻᒥ 
ᐃᖃᕐᒥᐅᑕᐃᑦ ᓴᕿᓕᕐᒪᑕ ᑲᐱᓐᓇᖅᑐᖃᕈᓐᓃᓕᕐᓗᑎᒃ (ᑕᐃᒪᖓᓂᑦ ᕉᐳᑦ ᐊᓯᕈᒃᑕᐅᓚᐅᕐᓂᖓᓂᑦ). ᐊᓯᖏᑦ ᐊᓯᕈᕐᓃᑦ ᓯᖁᒥᓴᕋᐃᓐᓂᖅᓴᐅᖁᔨᓕᕐᓗᓂ 
ᓯᑯ ᐅᑭᐅᖑᑎᓪᓗᒍ, ᐊᒻᒪᓗ ᐃᓕᖅᑯᓯᖏᑦ ᐃᒪᕕᒻᒥᐅᑕᐃᑦ ᐳᐃᔩᑦ, ᓲᕐᓗ ᖃᑯᖅᑕᑦ ᕿᓚᓗᒐᐃᑦ, ᖃᒡᓕᓗᐋᕈᓐᓇᐃᓕᒻᒪᑕ ᓄᓇᓕᓐᓄᒃ ᒫᓐᓇ − 
ᐃᓱᒪᒋᔭᐅᕗᑦ ᐱᔾᔪᑕᐅᓂᖓ ᕿᓂᕆᓂᖏᓐᓄᑦ ᐊᒃᑕᕐᕕᑦ. 

ᓄᓇᕗᑦ 

ᑎᑎᖅᑭᕆᓂᖅ ᕿᒥᕐᕈᔭᐅᓂᖓ 
 

ᓇᔪᒐᖅ ᓂᐱᐊᑕ ᑲᓇᓐᓇᖅᐸᓯᐊᓂ ᕿᑭᖅᑕᐃᑦ ᓄᓇᕕᖓᓂ ᐱᔭᐅᓂᖅᓴᐅᓕᕐᒪᑕ ᓇᓄᕐᓄᑦ ᐅᑭᐅᒃᑯᑦ ᑎᓯᖃᕐᕕᐅᕙᓕᕐᓗᑎᒃ. ᐊᕕᙵᐃᑦ, 
ᐅᑭᐅᖅᑕᖅᑐᕐᒥ ᐅᑲᓕᑦ, ᐊᒻᒪᓗ ᐅᑭᐅᖅᑕᖅᑐᕐᒥ ᑎᕆᒐᓂᐊᑦ ᑕᑯᔭᐅᒐᔪᓱᖑᒋᕗᑦ ᑕᒫᓂ2. ᖁᙱᑦ ᑕᒪᐅᖓᖅᑎᑕᐅᓚᐅᖅᓯᒪᒻᒪᑕ 1978−ᒥ 
ᐃᓚᖏᐅᑎᖁᓪᓗᒋᑦ ᓄᖑᑉᐸᓪᓕᐊᔪᓄᑦ ᑐᒃᑑᖃᑎᒌᓄᑦ2. ᐊᑐᖅᑎᓪᓗᒋᑦ 1990−ᖏᑦ, ᐊᒥᓱᑦ ᓯᑯᓱᐃᑦᑐᑦ ᐊᕙᑎᖏᓐᓃᑦᑐᑦ ᕿᑭᖅᑕᑦ ᑕᑯᒃᓴᐅᑎᑦᑎᓚᐅᕐᒪᑕ 
ᐊᒃᓲᓂᖅᓴᖅ ᓂᓚᒃᓯᒪᓕᖅᑐᑎᒃ ᐱᔾᔪᑎᒋᓪᓗᒍ ᐊᒃᓱᐋᓗᖏᓐᓂᖅᓴᐅᓕᕐᓂᖏᑦ ᑕᐃᒫᖑᓱᖏᓐᓂᖏᓐᓂ ᐃᖏᕐᕋᓃᑦ ᐃᓚᓕᐅᑎᓯᒪᓪᓗᓂ 
ᐊᓄᕌᖃᑦᑕᖏᓐᓂᖅᓴᐅᓕᕐᓂᖓᑕ ᖃᓄᐃᑦᑑᓂᖓᓂ2. ᐃᓄᓐᓂᒃ ᑕᒪᒃᑯᓄᖓᖓᓂᕋᒃᑕᐅᒻᒪᑕ ᑕᐃᒪᐃᓕᕙᓪᓕᐊᓂᖓ ᐃᒪᕐᒧᖅᑐᑦ ᓱᑲᓐᓇᖅᑐᓕᐅᕈᑎᑦ 
ᐱᕙᓪᓕᐊᑎᑕᐅᓂᖏᓐᓄᑦ ᓯᕿᓂᕐᒥᐅᑦ ᐊᕕᒃᑐᖅᓯᒪᓂᖓᓂ ᐊᕕᒃᑐᖅᓯᒪᐅᕐᓂᖓᓂ ᑯᐱᐊᒃ4.  
 

ᑐᕋᖓᔪᑦ ᑐᑭᓯᓇᖅᓯᑎᑦᑎᔪᑎᖏᑦ ᐊᕙᑎᑦᑕ ᐊᓯᕈᕐᓂᖏᓐᓂᒃ ᐊᒻᒪᓗ ᖃᐅᔨᒪᒋᐊᖅᑕᐅᓂᖏᑦ 
ᐃᒪᕕᒻᒥ ᓯᑯ  ᓯᑯᕙᓪᓕᐊᓂᕆᓱᖓ ᐱᒋᐊᓱᖑᓕᒻᒪᑦ ᑭᖑᕙᖅᑎᓪᓗᒍ ᐅᑭᐊᒃᓴᒥ, ᐊᒻᒪᓗ ᐃᓪᓗᐊᓄᖔᓗᓂ ᐅᐱᕐᖔᒃᑦ ᓯᑯᐃᔭᕐᓂᖓ 

ᐱᒋᐊᖅᓵᓕᓲᖑᓕᖅᑐᓂ. ᐃᓄᖃᑎᒋᑦ ᐃᓱᒫᓗᑎᖃᕐᒪᑕ ᐊᒃᑐᐃᓂᖓᓂᒃ ᑕᒪᑐᒪ ᐊᖑᓇᓱᐋᖅᑎᑦ ᐊᑦᑕᕐᓇᖅᑕᐃᓕᒪᓂᖏᓐᓄᑦ2. 
ᓇᓪᓕᕈᑎᓂᕐᒥ 
ᖃᓄᐃᓘᕐᓂᐅᕙᒃᑐᑦ 

 ᐊᕕᒃᑐᖅᓯᒪᓂᖅ ᖃᐅᔨᖃᑦᑕᕐᒪᑦ ᑕᕙᖓᑲᓚᒃ ᐊᓄᕆᓕᖃᑦᑕᕐᓂᖓᓂᑦ, ᑕᐃᒪᐃᓲᖑᓪᓗᓂᓗ ᑕᒫᓂ ᓇᔪᒐᕐᒥ ᓄᓇᕕᐅᑉ 
ᑲᖏᖅᓱᐊᓗᐊᓂ2. 

 

ᑐᕋᖓᔪᑦ ᑐᑭᓯᓇᖅᓯᑎᑦᑎᔪᑎᖏᑦ ᐆᒪᔪᕋᓛᖑᖃᑎᒋᕝᕕᐅᔪᖅ ᐊᓯᖁᓐᓂᖓ ᐊᒻᒪᓗ ᖃᐅᔨᒪᔭᐅᒋᐊᕐᓂᖏᑦ  
ᓇᓄᐃᑦ  ᓇᓄᐃ ᐊᒥᓱᐋᓗᓕᕐᒪᑕ ᐊᕕᒃᑐᖅᓯᒪᓂᕐᒥ ᓯᒡᔭᐃᑦ ᓯᑯᕙᓪᓕᐊᓕᖅᑎᓪᓗᒋᑦ2. ᓇᓄᐃᑦ ᐊᒥᓱᕈᒃᐸᓪᓕᐊᑐᐃᓐᓇᕐᒪᑕ ᐊᒻᒪᓗ 

ᐊᒥᓱᐋᓗᓂᖅᓴᐅᓕᖅᑐᑎᒃ ᐊᑐᓂ ᐊᕐᕌᒍᓂ, ᓴᓪᓘᓂᓴᐅᖁᔨᓕᕋᓗᐊᖅᑎᓪᓗᒋᑦ4. 
ᓇᑦᑏᑦ  ᐊᑐᕋᑖᓚᐅᖅᑐᓂ ᐊᕐᕌᒍᓂ, ᓇᑦᑎᓪᓚᕆᑦ ᒥᖅᑯᐃᔭᓕᕐᒪᑕ ᐅᕝᕙᓗᓂᑦ ᒥᖅᑯᐃᖅᓯᒪᓂᖃᒃᐸᓕᕐᓗᑎᒃ. ᐃᓘᓐᓇᖏᑎᒍ, ᓇᑦᑏᑦ 

ᓇᓪᓘᓂᖅᓴᐅᖁᔨᖃᑦᑕᓕᕐᒪᑕ ᑕᐃᒪᖓᓂᑦ ᐊᓂᒍᖅᑐᓂ2. 
ᓴᖅᐱᓖᑦ   ᖃᑯᒃᑕᑦ ᕿᓚᓗᒐᐃᑦ ᓯᒃᑯᔾᔭᐅᖃᑦᑕᓕᕐᒪᑕ ᓯᑯᓕᖅᑎᓪᓗᒍ6. 

ᐃᖃᓗᒐᓱᐊᕐᓃᑦ   ᐃᓚᖏᑦ ᖃᓄᐃᑦᑑᓂᖏᑦ ᐃᖃᓗᐃᑦ ᐱᐅᔪᓐᓃᓕᕐᒪᑕ ᖃᓂᒪᖃᖏᓐᓂᕐᒥ, ᑐᑭᓕᐅᑎᓗᒍ, ᑕᑯᓇᖅᓯᖕᒪᑕ ᐊᔪᐋᕐᓗᑎᒃ ᐊᒻᒪᓗ 
ᕿᑦᑐᐊᓯᒪᓪᓗᑎᒃ. ᐊᔾᔨᒌᖏᓐᓂᖏᑦ ᓇᓪᓕᐊᖑᓂᖏᑦ ᖃᔅᓰᓐᓇᐅᓂᖅᓴᐅᓕᕐᒪᑕ ᐊᓂᒍᖅᑐᓂ ᐊᕐᕌᒍᓂ2. 

ᑎᒻᒥᐊᑦ  ᑕᒪᕐᒥᑲᓴᒃ ᕿᑭᖅᑕᐃᑦ ᐊᔾᔨᐅᖏᑦᑐᓂᒃ ᒪᓐᓂᐅᕐᕕᐅᒻᒪᑕ ᐊᒥᓱᓄᑦ ᑎᒻᒥᐊᖑᖃᑎᒋᓄᑦ ᑎᑭᖃᑦᑕᓱᓄᑦ ᐃᒪᕕᒻᒥ ᑎᒻᒥᐊᑦ, ᒥᑏᑦ,  
ᐊᒻᒪᓗ ᑲᖑᐃᑦ4. 

ᕿᒥᕐᓗᖃᖏᑦᑐᑦ  ᐅᕕᓗᐃᑦ, ᐃᖃᕐᒥᐅᑕᐃᑦ ᐊᒻᒪᓗ ᐅᓲᔭᕐᓚᐃᑦ ᑕᒫᓂᒻᒪᑕ ᓇᔪᒐᕐᓂ ᐃᖏᕐᕋᓂᕐᒥ. ᐅᕕᓗᐃᑦ ᑕᒫᓂᒻᒥᔪᑦ ᐅᔭᕋᑕᓕᖕᓂ ᓇᔪᒐᕐᓂ, 
ᑕᒪᒃᑯᐊ ᑕᓪᓗᕈᓐᓇᐃᑦ ᐊᒻᒪᓗ ᐊᒻᒨᒪᔪᑦ ᑕᒪᒃᑯᓇᓃᒻᒪᑕ ᓯᐅᕋᔮᓂ ᐃᖃᖏᓐᓂ2. 

 

ᑐᙳᕕᒋᓗᒋᑦ ᒫᓐᓇ ᐱᑕᖃᖏᓐᓂᖏᑦ ᑎᑎᖅᑭᕆᓂᕐᒧᑦ, ᖃᐅᔨᓇᓱᐊᕐᓂᖅ ᐱᔭᕆᐊᖃᒃᑕᖏᑦ ᐃᓚᖃᕐᒪᑕ: 
 

 ᒪᑭᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ: ᑕᒫᓂᒥᐅᑕᐃᑦ ᓇᓗᓇᐃᖅᓯᓯᒪᓕᕐᒪᑕ ᐅᕕᓗᐃᑦ ᐊᒻᒪᓗ ᐃᖃᓗᑦ ᐃᒫᖑᖅᑯᔨᓕᕐᓗᑎᒃ ᐊᒃᓲᓂᖅᓴᖅ 
ᐱᔭᐅᓂᖅᓴᐅᖁᔨᖃᑦᑕᓕᕐᒪᑕ ᓄᓇᓕᒻᒧᑦ. ᑕᐃᒪᐃᒃᓗᐊᖅᑎᓪᓗᒍ, ᓄᓇᓕᓐᓂᒥᐅᑕᐃᑦ ᖃᐅᔨᒪᓪᓚᕆᓚᐅᖏᒻᒪᑕ ᐃᖃᓗᐃᑦ ᐊᒥᓲᓂᖏᑦ 
ᐊᒥᓲᓂᖃᕋᓗᐊᕐᒪᖔᑕ ᑮᓇᐅᔭᓕᐅᕈᑕᐅᒐᓱᐊᕐᓗᑎᒃ ᖃᐅᔨᔭᐅᓇᓱᒍᓐᓇᕋᔭᕐᒪᖔᑕ2. ᐃᓚᖏᑦ ᓄᓇᓕᓐᓂᒥᐅᑕᐃᑦ ᐃᓱᒪᓚᐅᕐᒪᑕ ᐳᓚᕋᑦᑐᓕᕆᓂᖅ 
ᐱᐅᒐᔭᕐᒪᖔᑦ ᐊᑐᖅᑕᐅᓇᒧᐋᓪᓗᓂ ᐱᕙᓪᓕᐊᑎᑦᑎᓂᕐᒧᑦ ᒪᑭᒪᔾᔪᑎᓂᒃ ᐱᓕᕆᒋᐊᕐᕕᒍᓐᓇᖅᓯᓗᓂ ᐊᒃᑐᐃᓂᐊᙱᑐᐊᖅᐸᑦ ᐆᒪᔪᓂᒃ2. 

 ᐅᒥᐊᕐᔪᐋᒃᑯᖅᑎᑦᑎᓂᖅ ᐊᒪᓗ ᐃᖏᕐᕋᔾᔪᑎᓂᒃ ᖃᐅᔨᓇᓱᐋᕐᓂᑦ: ᐃᓱᒫᓗᑕᐅᔪᑦ ᑐᕌᖓᔪᑦ ᐊᒥᓲᓂᖅᓴᐅᓕᕐᓂᖏᓐᓂᒃ ᐅᒥᐊᕐᔪᐊᒃᑰᖅᑎᑦᑎᓂᑦ, 
ᐊᒻᒪᓗ ᐊᒃᑐᐃᓂᖃᑐᐃᓐᓇᕆᐊᖃᕐᓂᖓ ᑕᒪᒃᑯᓂᖓ ᐆᒪᔪᓂᒃ2,4. 

 ᐃᒪᕐᒨᖅᑐᑦ ᓱᑲᓐᓇᖅᑐᓕᐅᕈᑎᑦ ᐱᕙᓪᓕᐊᑎᑕᐅᓂᖏᑦ: ᐃᓱᒫᓗᑕᐅᔪᑦ ᑐᕌᖓᔪᑦ ᐊᒃᓲᓂᖅᓴᖅ ᐊᒃᑐᐃᓂᖃᓕᕐᓂᖏᓐᓂᒃ ᐃᒪᕐᒨᖅᑐᑦ 
ᓱᑲᓐᓇᖅᑐᓕᐅᕈᑎᑦ ᐱᕙᓪᓕᐊᑎᑕᐅᓂᖏᓐᓂ ᐊᒻᒪᓗ ᐅᑭᐅᒃᑯᑦ ᐃᒪᑦᑎᐊᕙᐃᑦ ᐃᓚᓕᐅᑎᕙᓪᓕᐊᓂᖏᑦ ᓯᒡᔭᕐᓂ ᐆᒪᔪᕋᓛᖑᖃᑎᒋᒡᕕᐅᔪᓄᑦ2. 

 
ᓂᕈᐋᖅᑕᐅᓯᒪᔪᑦ ᓇᓂᑦᑎᓰᑦ: 
 

 

 


